
GOUVÈNÈ CUOMO MANDE POU GENYEN NOUVO MEZI AGRESIF POU 

PWOTEKSYON KALITE DLO YO 
 

Echapatwa nan Règleman Federal Yo Ekzante Sistèm Dlo Piblik yo, K’ap Bay 
Sèvis a Mwens Pase 10,000 moun, Pou Yo Teste Pou Kontaminan Ki Pa Regilarize 

yo, K’ap Afekte 2.5 Milyon Nouyòkè 
 

Yon Tyè nan Tout Nouyòkè yo – 6.5 milyon Moun – Jwenn Dlo Potab Yo Ki Soti 
Nan Sistèm Dlo Piblik oswa Pi Dlo Prive yo Ke Yo Pa Ekzije pou Teste yo 

 
Komisé yo Ekzòte EPA pou Fè Refòm epi Elaji Siveyans Kontaminan ki Pa 

Regilarize yo Pou Enkli Tout Sistèm Dlo Piblik yo – sinon Leta Pral Poze Aksyon 
 

Administrasyon an Pral Pwopoze tou Pwojè Lwa Ki Pou Ekzije yo Teste Pi Dlo 
Prive yo, epi Mande Kò Lejislatif la Pou Yo Pote Sipò yo  

Ou Kapab Wè Lèt yo te Voye bay Administratris lan ki se McCarthy Isit la 

Gouvènè Andrew M. Cuomo te mande jounen jodi an pou genyen nouvo mezi agresif 
pou pwoteksyon kalite dlo yo, pou kapab pwoteje Nouyòkè yo epi asire dlo potab ki 
pwòp. 
 
Nan yon lèt ke yo te voye bay Gina McCarthy ki se Administratris Ajans Pwoteksyon 
Anviwònmantal la (U.S. Environmental Protection Agency, EPA), Basil Seggos ki se 
Komisè Depatman Pwoteksyon Anviwònmantal la (Department of Environmental 
Conservation, DEC), ansanm ak Howard Zucker ki se Komisè Depatman Sante an 
(Department of Health),yo te ekzòte EPA pou li fèmen echapatwa ki nan siveyans 
federal la ki ekzante sistèm dlo piblik yo, k’ap bay sèvis a mwens pase 10,000 moun, 
nan pwogram Règ Siveyans Kontaminan Ki Pa Regilarize yo (Unregulated Contaminant 
Monitoring Rule, UCMR). Nan sitiyasyon aktyèl la, sistèm dlo piblik yo k’ap desèvi 2.5 
milyon abitan nan Eta New York, yo pa ekzije yo pou yo teste pou kontaminan sa yo.  
 
Konbine ansanm ak sila yo ki ap itilize pi dlo prive yo pou jwenn dlo potab, genyen 6.5 
milyon moun – ki se yon tyè nan tout Nouyòkè yo, ak anviwon 60 pousan abitan ki p’ap 
viv nan Vil New York – ki konte sou sistèm dlo yo ke yo pa ekzije pou yo teste pou 
kontaminan k’ap emèje yo, tankou asid pèfliwoktanoyik (perflurooctanoic acid, PFOA). 
 
Gouvènè Cuomo pral pwopoze tou pwojè lwa ki pou abòde kesyon echèk EPA nan bay 
siveyans pou pi dlo prive yo, nan ekzije pwopriyetè kay yo pou yo teste pou kontaminan 
yo anvan yon vann yon kay, epi bay pwopriyetè kay yo manda pou yo teste pwopriyete 
yo epi pataje rezilta sa yo ak lokatè yo. 
 

http://www.health.ny.gov/press/releases/2016/docs/ucmr_letter.pdf


“Nou kwè anpil ke sante ak sekirite abitan nou yo pa ta dwe depann de gwosè vil kote 
y’ap viv lan,” se sa Komisè Zucker te deklare. “Ekzijans tès aktyèl EPA yo kite dè 
milyon Nouyòkè nan fènwa konsènan kalite dlo yo an, tou senpleman paske yo pa fè 
pati de gwo sistèm dlo yo. Si EPA pa rive poze aksyon, nou pral mete sou pye nouvo 
pwojè lwa ki pou bay manda pou teste pou kontaminan ki pa regilarize yo nan 9,000 
sistèm dlo piblik yo ki atravè eta a. Administrasyon an ap pwopoze tou pwojè lwa ki pou 
ekzije pou yo teste dlo pi prive yo – ki aktyèlman pa anba okenn siveyans federal de 
okenn fòm. Nou ekzòte Kò Lejislatif la pou li vin jwenn nou nan sipòte aksyon enpòtan 
sa yo.” 
 
“Nan DEC, n’ap travay pou rezoud pwoblèm polisyon an nan kominote tout dimansyon 
yo. Nan ekzije sèlman pou yo teste sistèm dlo yo k’ap bay sèvis a 10,000 abitan oubyen 
pi plis, pwogram aktyèl EPA a li pa reflete reyalite dlo potab nan eta nou an ak atravè 
peyi an,” se sa Komisè Seggos te deklare. “Mwen ekzòte EPA ak anpil fòs pou li fè 
refòm pou limit sibjektiv inadekwat li yo, pou ekzijans pou fè tès pou kontaminan ki pa 
regilarize yo nan sistèm dlo piblik yo. An plis, mwen ankouraje Kò Lejislatif la pou yo 
sipòte pwopozisyon nou an pou ekzije yo teste dlo pi prive yo. Kit ou ap achte yon kay 
oswa lwe yon apatman, ou dwe gen aksè a enfòmasyon konsènan kalite dlo ou ap bwè 
an.” 
 
Ekzije pou Yo Teste Tout Sistèm Dlo Piblik yo 
 
Pwogram UCMR aktyèl EPA bay manda pou yo teste pou kontaminan ki pa regilarize 
yo nan sèlman 188 sou 9,000 sistèm dlo piblik yo nan eta. Pwogram UCMR lan pa 
aplike pou sistèm dlo yo ki gen mwens pase 10,000 moun – sa vle di ke gen 2,700 
sistèm dlo kominote yo ki pi piti, ak plis pase 6,000 lòt sistèm dlo ki pa minisipal, tankou 
biznis ak lekòl yo, ki pa ekzije pou yo fè tès yo. 
 
Rezilta a se ke gen anviwon 2.5 milyon Nouyòkè k’ap jwenn dlo ki soti nan yon sistèm 
ke EPA pa ekzije pou yo teste pou kontaminan ki pa regilarize yo. Mank siveyans 
federal sa kreye de sitiyasyon tankou nan Hoosick Falls, kote pandan pwobableman dè 
dekad, abitan yo t’ap bwè dlo ki kontamine ak PFOA, ki toujou poko regilarize pa 
gouvènman federal la epi pliske li pat sou lis tès nan vilaj lan. Lèt la mande pou yo pote 
chanjman enpòtan sa yo nan siveyans federal pou asire ke yo fè tès pou kontaminan ki 
pa regilarize yo,anvan fen manda administrasyon aktyèl lan.  
 
Lèt Komisè Seggos ak Komisè Zucker an te fè yon seri de rekèt espesifik bay EPA:  

 Ekspansyon pwogram UCMR lan pou ekzije yo fè echantiyonaj kontaminan ki 
pa regilarize yo pou tout sous dlo piblik yo – san kenbe an kont gwosè yo – pou 
kapab pwoteje 2.5 milyon Nouyòkè ki aktyèlman ap bwè dlo ki soti nan sistèm ke 
yo pa ekzije pou teste yo. 

 Yo dwe bay leta rezilta echantiyonaj kontaminan ki pa regilarize yo nan yon 
delè ki apwopriye epi nan yon fason transparan, pliske EPA aktyèlman pa konn 
fè rapò ba yo. 
Oryantasyon yo ka mete an aksyon pou klarifye pwosedi yo ke yo dwe aplike lè 
yo detekte kontaminan ki pa regilarize yo nan yon sous dlo. 



 Finansman ak asistans teknik pou kapab sipòte echantiyonaj, analiz, ak 
teknoloji yo ki pou abòde kesyon kontaminan ki pa regilarize yo ki nan dlo potab 
yo. 

 
Si EPA pa rive aplike rekèt leta sa pou remanye pwogram siveyans li an ki inadekwat 
nan yon fason flagrant, Administrasyon an pral: 

 pwopoze aktivman pwojè lwa pou yo bay manda pou ekzije pou yo teste sous 
dlo piblik yo pou kontaminan ki pa regilarize yo, san kenbe an kont gwosè yo. 

 pran an konsiderasyon pwoblèm espesifik yo ki afekte lokalite yo atravè eta a, 
epi ekzije tès adisyonèl ki baze sou chak sikonstans an patikilye. 

 bay opòtinite finansman pou ti sistèm dlo kominote yo ki gen difikilte finansyè.  
 
Ou kapab wè lèt yo te voye bay Administratris EPA a ki se Gina McCarthy isit la. 
 
Ekzije pou Yo Teste Pi Dlo Prive yo 
 
An Fevriye, Gouvènè Cuomo te etabli Ekip Repons Rapid pou Kalite Dlo Eta New York, 
ki ko-prezide pa Komisè Seggos ak Zucker, ki gen kòm misyon pou idantidye rapidman 
epi abòde pwoblèm enkyetid ki pi grav yo pou kontaminasyon dlo potab New York yo. 
Yon defi majè ke yo te idantifye atravè jefò sa se te lefèt ke EPA pa te rive bay okenn 
nivo siveyans regilatwa pou pi dlo prive nan nasyon an yo. 
 
Genyen 1.1 milyon pi dlo prive nan Eta New York, k’ap desèvi anviwon kat milyon 
abitan, malgre sa, EPA pa ekzije pou yo teste pi dlo sa yo – pa menm lè y’ap achte yon 
kay. An repons a pwoblèm sa, Administrasyon an pral pwopoze pwojè lwa pou ekzije 
pou yo teste pi dlo yo lè y’ap vann yon pwopriyete, epi tou lè y’ap fè konstwiksyon yon 
nouvo pi dlo. An plis, pwojè lwa a pral ekzije pwopriyetè kay yo pou yo teste pi dlo prive 
yo epi enfòme lokatè yo sou rezilta yo.  

 Tès sa ke yo ekzije an pral gen ladan yo yon seri kontaminan ki regilarize ki 
konstitiye yon menas pou sante moun yo, epi ke yo konn detekte pi souvan nan 
pi dlo prive yo. 

 Yo ka ekzije tou pou fè tès pou kontaminan ki pa regilarize yo nan zòn kote yo 
konnen ki gen kontaminasyon, oubyen ke yo sispèk ki ekziste apati echantiyonaj 
ke yo te fè anvan, oubyen akòz pwoksimite ak yon zòn ki deziye sou plan federal 
oswa leta kòm yon zòn “Superfund”. 

 Si yon tès montre yon eksè kontaminan, yo pral ekzije pwopriyetè pi dlo prive 
an pou li enfòme konte an oswa Depatman Sante Eta a. 

 Yo prevwa ke moun/sosyete k’ap vann oswa lwe pwopriyete an pral peye pou 
depans yo ki nesesè pou fè echantiyonaj la, ki koute aktyèlman anviwon $400, 
men ke yo prevwa pral desann rive $200-300 akòz demann yo ki ogmante.  

 Leta pral bay finansman tou pou pwopriyetè kay ki pòv yo ak granmoun aje yo 
ki gen difikilte ekonomik. 

